ՏԵՂԵԿԱՆՔ

«Հայաստանի Հանրապետության կառավարության և Ռուսաստանի Դաշնության կառավարության միջև միջուկային անվտանգության ապահովման բնագավառում համագործակցության մասին» համաձայնագրի ստորագրման նպատակահարմարության վերաբերյալ

2013թ. օգոստոսին ռուսական  կողմից առաջարկ է ստացվել միջուկային անվտանգության բնագավառում համագործակցության մասին համաձայնագիր ստորագրելու վերաբերյալ  / ՀՀ ԱԳՆ թիվ 16/7304-13 առ 2013-08-15 գրությամբ/: 
 Ատոմային էներգիայի խաղաղ նպատակներով օգտագործումն օժանդակում է կողմերի պետությունների տնտեսության բազմակողմանի զարգացմանը, ինչպես նաև նպաստում է գիտատեխնիկական նորարարական մշակումներին և առաջատար տեխնոլոգիաների ներդրմանը: «Հայաստանի Հանրապետության կառավարության և Ռուսաստանի Դաշնության կառավարության միջև միջուկային անվտանգության բնագավառում համագործակցության մասին» համաձայնագրի ստորագրումը հնարավորություն կտա  համագործակցել միջուկային էներգաբլոկների անվտանգ շահագործման, Հայաստանի Հանրապետության տարածքում ռուսական նախագծով նոր ատոմային էլեկտրակայանի կառուցման ծրագրի շրջանակներում Հայաստանի Հանրապետությունում միջուկային անվտանգության ենթակառուցվածքի զարգացման, Հայաստանի Հանրապետության ատոմային էներգետիկայի օբյեկներում հնարավոր ճառագայթային վտանգներից արդյունավետ պաշտպանության միջոցների ստեղծման և դրանք պատշաճ վիճակում պահպանման, միջուկային անվտանգության բնագավառի մասնագետների համար համաձայնեցված ուսումնական ծրագրերի մշակման, մասնագետների պատրաստման, վերապատրաստման և որակավորման բարձրացման հարցերում, հակավթարային գործողությունների ղեկավարման և իրականացման, ծանր վթարների կառավարման և դրանց հետևանքների նվազեցման նպատակով նախատեսված տեխնիկական միջոցների և կազմակերպչական միջոցառումների արդյունավետության և  բավարարվածության գնահատման հարցերում:

Համաձայնագրի ստորագրումով նախատեսվում է, որ ատոմային էներգիայի բնագավառում երկու երկրների միջև համագործակցությունը կծառայի ատոմային էներգիայի միայն խաղաղ նպատակներով անվտանգ օգտագործմանը: 
Համագործակցության իրականացման ընթացքում երկու երկրներն առաջնորդվելու են ՄԱԿ-ի 1968 թվականի հուլիսի 1-ի Միջուկային զենքը չտարածելու մասին» պայմանագրի սկզբունքներով և պարտավորվում են չօգտագործել փոխանցվող սարքավորումները, նյութերը և երկակի նշանակության տեխնոլոգիաները կամ նրանցից վերարտադրված ցանկացած կրկնօրինակը միջուկային պայթուցիկ սարքավորումների հետ կապված ցանկացած գործունեությունում և չվերաարտահանել այդ առարկաները երրորդ երկրներ՝ առանց մյուս կողմի գրավոր համաձայնության:
Համաձայնագրով կարգավորվում են ատոմային էներգիայի բնագավառում համագործակցության ընթացքում առևտրային կապերի և երկկողմ օգնության ծրագրերի շրջանակներում իրականացվող  ներմուծումների պայմանները, մտավոր սեփականության իրավունքների պաշտպանության և բաշխման, իրենց պետությունների տարածքով միջուկային նյութերի տարանցիկ տեղափոխումներին առնչվող հարցերը:
Հաշվի առնելով ատոմային էներգիայի խաղաղ օգտագործման բնագավառում համագործակցության հետագա ընդլայնման անհրաժեշտությունը ատոմային էներգետիկայի օբյեկտների անվտանգ շահագործման ապահովման համար և պատասխանատվությունն իրենց ժողովուրդների և միջազգային հանրության առջև, և առաջնորդվելով Հայաստանի Հանրապետության միջազգային պայմանագրերի մասին ՀՀ օրենքի դրույթներով՝ ՀՀ էներգետիկայի և բնական պաշարների նախարարությունը նպատակահարմար է համարում «Հայաստանի Հանրապետության կառավարության և Ռուսաստանի Դաշնության կառավարության միջև միջուկային անվտանգության ապահովման բնագավառում համագործակցության մասին» համաձայնագրի  ստորագրումը:
